
Surya Stuti Mohasurakrita

மோஹாஸுரக்ரு’தா ஸூர்யஸ்துதி:

॥ ஶ்ரீக³ணேஶாய நம: ॥
மோஹாஸுர உவாச ।
நம:ஸூர்யாய தபதாம் ஶ்ரேஷ்ட² தே ஸர்வரூபிணே ।
பா⁴நவே பா⁴ஸ்கராயைவ ரவயே தே நமோ நம: ॥ 17॥
கர்மணாம் ப²லதா³த்ரே தே கர்மமூலத⁴ராய ச ।
கர்மாகாராய தே³வாய ஸ்வாத்மநே தே நமோ நம: ॥ 18॥
நாநாபே⁴த³த⁴ராயைவ நாநாபே⁴த³விவர்ஜித ।
ஸதா³ம்ரு’தஸ்வரூபாய பரமாத்மந்நமோऽஸ்து தே ॥ 19॥
அநந்தாபாரரூபாய ஜக³ஜ்ஜீவநமூர்தயே ।
ஸத்யாய ஸத்யபாத்ரே தே தி³வாகர நமோऽஸ்து தே ॥ 20॥
த்ரயீபோ³தா⁴ய தே த்ரய்யை த்ரயீகர்மப்ரவர்தக ।
ஸர்வாஹங்காரமூலாய ஸதா³ஹங்காரநாஶிநே ॥ 21॥
ஜ்ஞாநதா³த்ரே ப்ரகாஶாய ப்ரகாஶாநாம் விஶேஷத: ।
அநாத³யே மஹேஶாய பரேஶாய நமோ நம: ॥ 22॥
வ்ரு’ஷ்டிபீ³ஜாய ஸர்வேஷாம் காலகர்மப்ரவர்தக ।
மாயாதா⁴ராய மாயாயாஶ்சாலகாய நமோ நம: ॥ 23॥
கிம் ஸ்தௌமி த்வாம் தி³வாநாத²ஆத்மாகாரத⁴ரம் ப்ரபோ⁴ ।
ததா²பி ஜ்ஞாநப்ராமாண்யாத் ஸம்ஸ்துதோऽஸி நமாம்யஹம் ॥ 24॥
யதி³ துஷ்டோऽஸி தே³வேஶ வரம் தா³தும் ஸமாக³த: ।
ததா³ மே மரணம் ஸ்வாமிந்ந ப⁴வேந்மாம் ததா²குரு ॥ 25॥
நாமரூபத⁴ரம் ஸர்வம் தஸ்மாந் ம்ரு’த்யுர்ந மே ப⁴வேத் ।
ராஜ்யம் த்ரைலோக்யஸம்ஸ்த²ம் யத்³தே³ஹி தஜ்ஜக³தீ³ஶ்வர ॥ 26॥
ஆரோக்³யாதி³ஸமாயுக்தாம் தே³ஹஸத்தாம் மஹாப்ரபோ⁴ ।
ஸர்வாதிகா³ம் ச மே தே³ஹிஸங்க்³ராமே விஜயம் ததா² ॥ 27॥
யத்³யதி³ச்சா²மி தே³வேஶ தத்தந்மே ஸுலப⁴ம் ப⁴வேத் ।
த்வதீ³யபாத³பத்³மே தே ப⁴க்திம் தே³ஹி மஹாப்ரபோ⁴ ॥ 28॥

1



மோஹாஸுரக்ரு’தா ஸூர்யஸ்துதி:

ஏவமுக்த்வா மஹாதே³வம் பா⁴ஸ்கரம் ப்ரணநாம ஸ: ।
உத்தா²ய தஸ்ய ஸாமீப்யே ஸம்ஸ்தி²தோ விநயாந்வித: ॥ 29॥
தத:ஸ ஸவிதா தத்ர விஸ்மிதஸ்தமுவாச ஹ ।
த்வயா யத் ப்ரார்தி²தம் தை³த்ய தத் ஸர்வம் லப⁴ஸே மஹத் ॥ 30॥
(ப²லஶ்ருதி:)
ஸூர்யா உவாச ।
த்வயா க்ரு’தமித³ம் ஸ்தோத்ரம் மம ப்ரீதிவிவர்த⁴நம் ।
ஸர்வகாமப்ரத³ம் சைவ ப⁴விஷ்யதி ஸுஶ‍்ரு’ண்வதே ॥ 31॥
இத்யுக்த்வாந்தர்த³தே⁴ தே³வ:ஸவிதா ஸ்வஸ்த²லம் யயௌ ।
தை³த்யோऽபி ஹர்ஷிதோபூ⁴த்வா ஸ்வக்³ரு’ஹம் ப்ரஜகா³ம ஹ ॥ 32॥
இதி மோஹாஸுரக்ரு’தா ஸூர்யஸ்துதி:ஸம்பூர்ணா ॥
- ॥ முத்³க³லபுராணம் த்ரு’தீய: க²ண்ட:³ । அத்⁴யாய: 6 । 3.6। 17-32॥
- .. mudgalapurANaM tRRitIyaH khaNDaH . adhyAyaH 6 . 3.6. 17-32..

